ՏԵՂԵԿԱՆՔ - ՀԻՄՆԱՎՈՐՈՒՄ
«Հայաստանի Հանրապետության կառավարության 2007 թվականի հունիսի 28-ի N 955-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման վերաբերյալ
1. Անհրաժեշտությունը

Որոշման նախագիծը մշակվել է ի կտարումն Հայաստանի Հանրապետության վարչապետի 2010 թվականի դեկտեմբերի 30-ի «Ճանապարհային երթևեկության անվտանգության ապահովման մասին Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին» թիվ 1187-Ա որոշմամբ հաստատված ցանկի 6-րդ կետի: 
2. Ընթացիկ իրավիճակը և խնդիրները 
2010 թվականի նոյեմբերի 15-ին ընդունված «Ճանապարհային երթևեկության անվտանգության ապահովման մասին Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի (այսուհետ` Օրենք) 1-ին հոդվածով սահմանվել են նոր հասկացություններ, ինչպիսիք են ավտոգնացքը, զիջել ճանապարհը, օրվա մութ ժամանակը: «Ավտոգնացք» հասկացության սահմանման հետ միաժամանակ հստակեցվել է տրանսպորտային միջոցի քարշակում տերմինը, համաձայն որի քարշակման համար միմյանց կցված մեխանիկական տրանuպորտային միջոցները ավտոգնացք չեն համարվում:
Օրենքով սահմանված «զիջել ճանապարհը» հասկացությունը տարածվում է միայն տրանսպորտային միջոցների վարորդների վրա, այսինքն, դա այնպիսի գործողություն է, որը կարող է այլ տրանuպորտային միջոցների վարորդներին uտիպել անuպաuելի փոխել շարժման ուղղությունը կամ արագությունը: Այնինչ, Հայաստանի Հանրապետության կառավարության 2007 թվականի հունիսի 28-ի N 955-Ն որոշմամբ կիրառվող զիջել ճանապարհը տերմինը գրեթե բոլոր կետերում տարածվում է նաև հետիոտների վրա, այսինքն, հետիոտնի տեղաշարժի համար խոչընդոտ ստեղծելը համարվում է չզիջել ճանապարհը հետիոտնին:
Օրենքով սահմանվել են տրանսպորտային միջոցներ վարելու իրավունքի վկայականի նոր կարգեր և ենթակարգեր:

Բացի այդ, «Ճանապարհային երթևեկության անվտանգության ապահովման մասին» Հայաստանի Հանրապետության օրենքում «երթևեկել» տերմինը կիրառվում է միայն տրանսպորտային միջոցների վարորդների համար, իսկ Հայաստանի Հանրապետության կառավարության 2007 թվականի հունիսի 28-ի N 955-Ն որոշմամբ` նաև հետիոտների: 

Վերը նշվածով պայմանավորված, ինպես նաև հաշվի առնելով այն հանգամանքը, որ Ճանապարհային ոստիկանության կողմից ուսումնասիրվել է ճանապարհային երթևեկության կարգավորման միջազգային փորձը, անհրաժեշտություն է առաջացել փոփոխություններ կատարել նաև Հայաստանի Հանրապետության կառավարության 2007 թվականի հունիսի 28-ի N 955-Ն որոշման մեջ: Փոփոխություններ կատարելու անհրաժեշտությունը պայմանավորված է նաև որոշման մեջ որոշակի հակասությունները վերացնելու, օրենսդրական տեխնիկայի կանոններին համապատասխանեցնելու հանգամանքով:
3.Կարգավորման նպատակը և բնույթը 

Որոշման նախագծով նախատեսվում է Հայաստանի Հանրապետության կառավարության 2007 թվականի հունիսի 28-ի N 955-Ն որոշումը համապատասխանեցնել «Ճանապարհային երթևեկության անվտանգության ապահովման մասին» Հայաստանի Հանրապետության օրենքի պահանջներին, ճանապարհային երթևեկության անվտանգության ապահովման միջազգային փորձին: Որոշման նախագծով սահմանվել են այնպիսի նոր հասկացություններ, որոնք մինչ այժմ սահմանված չեն եղել:
4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Ճանապարհային ոստիկանության կողմից:

5. Ակնկալվող արդյունքը
Որոշման նախագծի ընդունմամբ կապահովվի պետական քաղաքականության իրականացումը` Ճանապարհային երթևեկության անվտանգության ապահովման բնագավառում, առավել հստակ կկանոնակարգվեն այնպիսի հարաբերություններ, որոնք մինչ այժմ սահմանված չեն եղել:

ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաստանի Հանրապետության կառավարության 2007 թվականի հունիսի 28-ի N 955-Ն որոշման մեջ փոփոխություններ և լրացումներ կատարելու մասին»  ՀՀ կառավարության որոշման ընդունմամբ պետական բյուջեում ծախսերի և եկամուտների  էական ավելացման կամ նվազեցման մասին
«Հայաստանի Հանրապետության կառավարության 2007 թվականի հունիսի 28-ի N 955-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

ՀՀ ՈՍՏԻԿԱՆՈՒԹՅՈՒՆ

«Հայաստանի Հանրապետության կառավարության 2007 թվականի հունիսի 28-ի N 955-Ն որոշման մեջ փոփոխություններ և լրացումներ կատարելու մասին»  ՀՀ կառավարության որոշման ընդունման կապակցությամբ  այլ իրավական ակտերում փոփոխություններ և  լրացումներ կատարելու անհրաժեշտության մասին
«Հայաստանի Հանրապետության կառավարության 2007 թվականի հունիսի 28-ի N 955-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունմամբ այլ իրավական ակտերում փոփոխություններ և  լրացումներ կատարելու անհրաժեշտություն չի առաջանա:
ՀՀ ՈՍՏԻԿԱՆՈՒԹՅՈՒՆ
